
Ndértesa e Kuvendit, salla e seancave plenare.

PROCESVERBAL

Seanceén e kryesoi Kolé Berisha, kryetar i Kuvendit, kurse i ndihmoi Gazmend Muhaxheri,
anétar i Kryesisé.

Kryetari konstatoi se né seancé ishin té pranishém 88 deputeté dhe e deklaroi té& hapur
punén e saj.

Kuvendi i zhvilloi punimet me kété

REND DITE:

Miratimi i rendit té dités,

Miratimi i procesverbaleve té seancave plenare té 19 e 20 tetorit, té 27 tetorit dhe té
3 néntorit 2006,

Koha pér pyetje parlamentare,

Shqyrtimi i dyté i Projektligjit pér auditimin e brendshém,

Shqyrtimi i paré i Projektligjit pér shndérrimin e poseduesve té palujtshmérive private
né pronare,

Shqyrtimi i paré i Projektligjit pér notering,

Shqyrtimi i paré i Projektligjit pér puné,

Shqyrtimi i raportit té Autoritetit Regullator té Telekomunikacionit pér vitin 2005,
Shqgyrtimi i raportit t¢ Komisionit pér Céshtje Gjygésore, Legjislacion dhe Kornizé
Kushtetuese lidhur me listén e kandidatéve té propozuar pér pozitén e Avokatit té
Popullit dhe té z&vendésit kryesor té tij,

Shqyrtimi i raportit t¢ Komisionit pér Shéndetési lidhur me monitorimin e zbatimit té
Ligjit pér shéndetési dhe

Shqyrtimi i propozimvendimit pér lejimin e udhétimeve zyrtare jashté vendit.



Kryetari i njoftoi deputetét e pranishém pér rendin e dités dhe pér materialet e shpérndara pér
kété seancé.

1. Miratimi i rendit té dités
Pér fjalé u paragitén kéta deputeté:
Deputeti Gjergj Dedaj, né emér té Grupit Parlamentar pér Integrim, kérkoi qé né seancén e
sotme té debatohet lidhur me vendimin pér shtyrjen e zgjidhjes sé statusit té Kosovés, si dhe
Grupi Negociator ta pérfundojé mandatin e tij.
Deputeti Jakup Krasniqi, né emér té Grupit Parlamentar té PDK-sé, paraqiti dy kérkesa: a)
Kuvendi té debatojé pér raportin e Komisionit Evropian pér céshtjen e Kosovés, dhe b)
Kuvendi té debatojé pér krimet e béra nga sistemi komunist né Kosové prej vitit 1945 deri
mé 1999.

Deputeti Xhevat Bislimi (PDK) kérkoi gé Kuvendi, né ¢cdo seancé, té debatojé pér gjendjen
energjetike né vend, ku do té raportonte ministri i Energjetikés para deputetéve té Kuvendit.

Kryetari tha se, sipas Rregullores sé punés té Kuvendit, kérkesat duhet té parashtrohen me
shkrim.

Ministri Jonuz Salihaj kérkoi qé pika gjashté té shqrtohet pas pikés sé treté, ngase Kishte pér
té udhétuar jashté vendit.

Kuvendi miratoi kérkesén e ministrit Jonuz Salihaj.
2. Miratimi i procesverbaleve té seancave plenare té 19 e 20 tetorit, té 27 tetorit dhe té
3 néntorit 2006
Procesverbalet e seancave plenare té 19 e 20 tetorit, té 27 tetorit dhe té€ 3 néntorit 2006 u
miratuan pa vérejtje.
3. Koha pér pyetje parlamentare
Deputeti Nait Hasani parashtroi pyetje pér ministrin e Kulturés, Rinisé dhe Sporteve lidhur
me démtimet arkeologjike afér kishés Shén Gjergji né Prizren.
Zévendésministrja Angjelina Krasniqi iu pérgjigj pyetjes sé deputetit Hasani.
Deputeti Rifat Krasnig pyeti ministrin e Transportit dhe té Postelekomunikacionit lidhur
ndértimin e rrugés Mamushé-Pirané.
Ministri Qemajl Ahmeti iu pérgjigj pyetjes sé deputeti Krasniqi.
Deputeti Kamber Kamberi pyeti ministrin e Shéndetésisé pér marréveshjen ndérmjet

ministrisé sé Shéndetésisé sé Kosovés dhe asaj té Shqipérisé lidhur me trajtimin dhe
participimin e pacientéve né spitalet e Shqipérisé dhe té Kosovés.



Ministri Sadik Idrizi iu pérgjigj pyetjes sé deputetes Kamberi.

Deputeti Genc Gorani pyeti ministrin e Ekonomisé dhe té Financave sa para i jané paguar
bankave private nga thesari i BKK-sé, vitin e kaluar, pér transferin e té hollave nga kontot
private dhe té IPVQ-ve?

Zévendésministri Behxhet Brajshori iu pérgjigj pyetjes sé deputetit Gorani.

Deputeti Jakup Krasniqi pyeti kryeministrin e Kosovés dhe ministrit té Punéve té
Brendshme se ¢ka kané ndérmarré pér zbulimin e vrasjeve me motive politike?

Kryeministri Agim Ceku iu pérgjigj pyetjes sé deputetit Krasniqi.

4. Shqyrtimi i paré i Projektligjit pér noteriné
Kryetari e ftoi sponsorin ta arsyetonte kété projektligj para deputetéve té Kuvendit.

Ministri, Jonuz Salihaj, né emér té Qeverisé sé Kosovés, e arsyetoi nevojén pér normimin e
késaj fushe me ligj té ri.

Né vazhdim ministri Salihaj i paraqiti géllimet, objektivat dhe ményrén e zbatimit té Kkétij
projektligji. Ai i ftoi deputetét e Kuvendit ta miratonin até.

Pas arsyetimit té kétij projektligji nga ministri Jonuz Salihaj, kryetari e hapi diskutimin pér
shqyrtimin e tij né parim.

Opinione, vérejtje dhe sugjerime lidhur me kété projektligj dhané kéta deputeté: Ramadan
Kelmendi, Nerxhevane Dauti, Naim Maloku, Teuta Sahatqgija, Mahir Yagcilar dhe
Nekibe Kelmendi, gé i jané bashkangjitur transkriptit.

Pas kétyre diskutimeve, kryetari e hodhi né voté miratimin e kétij projektligji. Rezultati ishte
si vijon:

Kryetari konstatoi: Kuvendi i Kosovés e miratoi né parim Projektligjin pér noteriné.

Kuvendi i ngarkoi komisionet kryesore dhe Komisionin pér Céshtje Gjyqgésore, Legjislacion
dhe Kornizé Kushtetuese — Komision Raportues - ta shqyrtojné kété projektligj brenda dy
muajve dhe Kuvendit t’ia paragesin raportet me rekomandime.

5. Shqyrtimi i dyté i Projektligjit pér auditimin e brendshém

Kryetari i informoi deputetét e Kuvendit lidhur me procedurat e shqyrtimit té kétij
projektligji, si dhe pér raportet e komisioneve kryesore dhe té Komisionit Pérgjegjés —
Raportues.

Ai i hodhi né votim , veg e veg, amendamentet e Komisionit pér Buxhet dhe Financa.

Kuvendi i miratoi kéto amendamente: 1, 2, 3,4, 5, 6, 7, 8, 9, 10 dhe 11.



Pastaj, kryetari i hodhi né votim Projektligjin me amendamente né térési. Rezultati i votimit
ishte si vijon:

Kryetari konstatoi: Kuvendi i Kosovés me shumicé votash miratoi Ligjin pér auditimin e
brendshém.

6. Shqyrtimi i paré i Projektligjit pér shndérrimin e poseduesve té palujtshmérive
private né pronaré

Kryetari e ftoi sponsorin ta arsyetonte kété projektligj para deputetéve té Kuvendit.

Ministrja, Melihate Térmkolli, né emér té Qeverisé sé Kosovés, e arsyetoi nevojén pér
normimin e késaj fushe me ligj té ri.

Né vazhdim ministrja Térmkolli i paraqiti géllimet, objektivat dhe ményrén e zbatimit té
kétij projektligji. Ajo i ftoi deputetét e Kuvendit ta miratonin até.

Pas arsyetimit té kétij projektligji nga ministrja Térmkolli, kryetari e hapi diskutimin pér
shqyrtimin e tij né parim.

Opinione, vérejtje dhe sugjerime lidhur me kété projektligj dhané kéta deputeté: Nekibe
Kelmendi, Nerxhivane Dauti, Ymer Halimi, Teuté Sahatgija, Xhezair Murati dhe Gjegj
Dedaj, gé i jané bashkangjitur transkriptit.

Pas kétyre diskutimeve, kryetari e hodhi né voté miratimin e kétij projektligji. Rezultati ishte
si vijon:

Kryetari konstatoi: Kuvendi i Kosovés e miratoi né parim Projektligjin pér shndérrimin e
poseduesve té palujtshmérive private né pronar.

Kuvendi i ngarkoi komisionet kryesore dhe Komisionin pér Shérbime Publike dhe
Administraté Lokale — Komision Raportues - ta shqyrtojné kété projektligj brenda dy muajve
dhe Kuvendit t’ia paragesin raportet me rekomandime.

7. Shqyrtimi i paré i Projektligjit pér puné
Kryesuesi e ftoi sponsorin ta arsyetonte kété projektligj para deputetéve té Kuvendit.

Ministri, Ibrahim Selmanaj, né emér t€ Qeverisé sé Kosovés, e arsyetoi nevojén pér
normimin e késaj fushe me ligj té ri.

Né vazhdim ministri Selmanaj i paraqiti géllimet, objektivat dhe ményrén e zbatimit té kétij
projektligji. Ai i ftoi deputetét e Kuvendit ta miratonin até.

Pas arsyetimit té Kkétij projektligji nga ministri Selmanaj, kryetari e hapi diskutimin pér
shqgyrtimin e tij né parim.



Opinione, vérejtje dhe sugjerime lidhur me kété projektligj dhané kéta deputeté: Nafije
Berisha, Zahrije Jusufi, Zylfije Hundozi, Fatmire Mulhaxha, Shpresa Murati, Sanije
Alijaj, Floré Brovina, Ramadan Kelmendi, Naxhije Do¢i dhe Milazim Haliti, gé i jané
bashkangjitur transkriptit.

Pas kétyre diskutimeve, kryetari e hodhi né voté miratimin e kétij projektligji. Rezultati ishte
si vijon:

Kryesuesi konstatoi: Kuvendi i Kosovés e miratoi né parim Projektligjin pér puné.

Kuvendi i ngarkoi komisionet kryesore dhe Komisionin pér Puné, Shéndetési dhe Céshtje
Sociale — Komision Raportues - ta shqyrtojné kété projektligj brenda dy muajve dhe Kuvendit
t’ia paragesin raportet me rekomandime.

Me propozimin e kryetarit té Grupit Parlamentar té LDK-sé, Alush Gashi, kryesuesi seancén
e sotme e deklaroi té mbyllur. Seanca i vazhdon punimet nesér né orén 10:00.

E premte, 17 néntor 2006
Vazhdim i seancés

Né fillim té seancés ishin té pranishém 66 deputeté.

Seanceén e kryesoi Kolé Berisha, kryetar i Kuvendit, kurse i ndihmoi Gazmend Muhaxheri,
anétar i Kryesisé.

8. Shqyrtimi i raportit té Autoritetit Regullator té Telekomunikacionit pér vitin
2005

Kryesuesi i seancés, Gazmend Muhaxheri, e ftoi kryesuesin e Autoritetit Rregullator té
Telekomunikacionit ta arsyetojé raportin e punés té ART-sé pér vitin 2005.

Anton Berisha, kryesues i Késhillit t¢ ART-sé, paraqiti, para deputetéve té Kuvendit,
raportin e vjetor té punés pér vitin 2005.

Objektivat kryesoré té ART né vitin 2005, shtoi z. Berisha, ishin vazhdimi i ngritjes sé
institucionit, né ményré té vecanté organizimi i brendshém konform praktikave dhe
standardeve evropiane.

Né rrafshin juridik, pérpilimi dhe miratimi i rregulloreve(legjislacionit sekondar), pérmes té
cilit né ményreé precize konkretizohen veprimtarité né sektorin e telekomunikacionit.

Né aspektin rregullator, veprimtaria pérmblidhet né proceset e reja licensuese, monitorimin e
pérmbushjes sé kushteve té licensave si dhe sigurimi i vendosjes sé ligjshmérisé né sektor.
Né ményré té vecanté jané me réndési oferta referente pér interkoneksion , hegja e lakut lokal
dhe ribalansimi i tarifave.

Né aspektin e strukturés té brendshme organizative, ART ka filluar procesin e ristrukturimit
né bashképunim me eksperté t¢ BERZH, TAIEX (Komisionit Evropian) qé ka rezultuar né
njé model organizativ modern, té bazuar né praktikat rregullatore ndérkombétare dhe né
Ligjin pér telekomunikacionin.



Sa u pérket aspekteve financiare dhe buxhetore, né vitin 2005, ART ka hyré né periudhé
kalimtare nga buxheti i konsoliduar i Kosovés, ashtu si¢ éshté e paraparé me ligj, né buxhet
vetéfinancues, gé ka rezultuar né fund té vitit me té hyra prej 10,067,890€ dhe shpenzime né
vlerén 504,895.46€. Shuma e mbetur éshté derdhur né buxhetin e konsoliduar té Kosovés.
Megenése tani jemi né fund té muajit té dhjeté té vitit 2006, té gjitha projektet e filluara né
vitin 2005 jané duke vazhduar né vitin 2006.

Pastaj kryesuesi e hapi debatin parlamentar lidhur me raportin e ART-sé.

Deputeti Ibush Jonuzi, né emér t& Komisionit Funksional, tha se raporti pasqyron pjesén e
realizuar té objektivave té Kkétij subjekti, t& cilin edhe e pérkrah,- por né anén tjetér-
evidencohen edhe véretjet pér mungesén e disa aktiviteteve té réndésishme, pér realizimin e
té cilave ART-ja e ka mandatin.

Al paraqiti disa géshtje qé ART-né e obligon Ligji pér telekomunikacion. ART é&shté né rrugé
té mbaré pér nxjerrjen e udhézimeve pér mbarvajtjen e punéve sé saj.

Té gjitha vérejtjet e dhéna né raporin e Komisionit ART-ja duhet t’i keté parasysh pér punén
e ardhshme té saj, té bazuarané Ligjin pér teelekomunikacion.

Alush Gashi, né emér té Grupit Parlamentar té LDK-sé, tha se e mbéshtetin raportin dhe e
inkurajojné ART-né né intensifikim té angazhimeve né kuadér t¢ kompetencave dhe té
rekomandimeve té Komisionit Funksional t¢ Kuvendit t¢ Kosovés.

Ai kérkoi nga Qeveria gé t’1 japé mbéshtetje institucionale ART—SE.

Jakup Krasniqi, né emér té Grupit Parlamentar t€ PDK-sg, tha se ART-né gé nga fillimi e
deri mé tani e kané pércjellé dobési té médha dhe ndoshta dobésia mé e madhe éshté te Ligji
pér telekomunikacionin, gé nuk ofron konkurrencé té miréfillté té tregtisé sé liré mobile pér
faktin se kérkohen vetém dy operatoré dhe aty ku jané vetém dy operatoré nuk mund té
flitet pér njé konkurrencé té miréfillté.

Ményra se si éshté zhvilluar tenderi pér operatorin e dyté té telefonisé mobile dhe si éshté
béré pérzgjedhja e tij, qé e ka anuluar UNMIK-u éshté fakt i mjaftueshém gé Késhilli i ART-
sé duhet té japé doréhegje ose Kuvendit ta shkarkojé até.

Gjylanze Syla, né emér té Grupit Parlamentar t¢ AAK-sé, tha se e pérkrah raportin e ART-
ja pér punén gjaté vitit 2005. Né pérgjithési ne e mbéshtesim punén e ART-sé dhe pér punén
e métejme i propozojmé kéto rekomandime:

a) Qeveria ta propozojé anétarin e pesté té Késhillit t¢ ART-sé, b) kérkojmé nga ART t’i
ruajé edhe mé tej pavarésiné dhe objektivitetin, ¢) i pérkrahim rekomandimet e Komisionit
pér Ekonomi, Tregti, Industri, Energjetiké Transport dhe Telekomunikacion pér punén e
ART-sé.

Mbéshtesim veprimet e deritashme té ART-sé né shkycjen e operatoréve ilegalé té telefonisé
mobile.

Deputeti Genc Gorani, né emér té Grupit Parlamentar t&¢ ORA-s, tha se né pérgjithési e
pérkrah funksionimin, veprimin e Autoritetit Rregullator té Telekomunikacionit.

Ligji pér telekomunikacionin shumé gjéra nuk i ka pérkufizuar ndérmjet politkébérjes dhe
zbatimit té saj. Kérkoj gé né té ardhnmen ART-ja t&¢ mos merret me politikébérje e Ministria
té ndérhyjé né fazén e zbatimit.

Né té ardhmen kérkojmé njé bashképunim mé té ngushté ndérmjet Komisionit Funksional té
Kuvendit dhe ART-sé.

E inkurajojmé ART-né, g€ t’i marré€ hapat e duhur, né aspektin e rregullimit té frekuencave,
rregullimit t&¢ mediave, aty ku éshté kompetenca e saj, vecanérisht né aspektin e rregullimit té

tregut, gé krijohet nga ardhja e teknologjive té reja, si dhe shkycjen e antenave té operatoréve
ilegalé, qé veprojné né territorin e Kosoves.

Opinione, vérejtje dhe sugjerime lidhur me raportin e punés sé ART-sé pér vitin 2005 dhané
edhe kéta deputeté: Mahir Yagcilar, Demir Limaj, Brikenda Kryeziu, Naim Maloku, Zef
Morina, Hatixhe Hoxha, Gani Koci, Bajrush Xhemajli, Safete Hadérgjonaj, Ramadan
Kelmendi, Behxhet Brajshori, Xhevat Bislimi, Xhavit Haliti, Teuté Sahatciu, Selvije
Halimi, Gazmend Muhaxheri, Bajram Rexhepi dhe Saabri Hamiti, gé& i jané
bashkangjitur transkriptit

Pas pérfundimit té kétij debati, kryetari e hodhi né votim raportin e punés sé ATR-sé pér vitin
2005. Rezultati i votimit ishte si vijon:

Kundér---- 15.

Kryetari konstatoi: Kuvendi i Kosovés me shumicé votash miratoi raportin e punés té ART-
Sé pér vitin 2005 dhe rekomandimet e Komisionit Funksional lidhur me kété raport.

Pastaj kryetari e hodhi né votim propozimin e Grupit Parlamentar t€ PDK-sé pér shkarkimin
e Késhillit t¢ ART-sé. Rezultati i votimit ishte si vijon:

Kundér------ 24.

Kryetari konstatoi: Kuvendi i Kosovés nuk e miratoi kérkesén e Grupit Parlamentar té
PDK-sé pér shkarkimin e Késhillit t& ART-sé.

9. Shqyrtimi i raportit t¢ Komisionit pér Céshtje Gjyqgésore, Legjislacion dhe
Kornizé Kushtetuese lidhur me listén e kandidatéve té propozuar pér pozitén e
Avokatit té Popullit dhe té zévendésit kryesor té tij

Kryetari e ftoi nénkryetarin e Komisionit pér Céshtje Gjyqésore, legjislacion dhe Kornizé
Kushtetuese, ta paragesé prozimine Komisionit pér Emérimine Avokatitit t& Popullit dhe té
zévendésit kryesor té tij.

Deputeti Sadudin Berisha, né emér té Komisionit, paragiti raportin dhe rekomandimet e
panelit intrvistues lidhur me kandidatét e mundshém pér Avokat té Popullit dhe zévedés
krysor té tij.
Né vazhdim z. Berisha i paraqiti emrat e kandidatéve pér Avokat té Popullit si vijon:

1. Hilmi Jashari,

2. Ibrahim makolli dhe

3. Diana toska.

Pér zévendés kryesor té Avokatit té Popullit:
1. Palé Bala,
2. Habib Hajredini dhe
3. Todoroviq Lubinko.



Deputetja Zllatica Kujungjiq kérkoi qé propozimi pér Zévendés té Avokatit té Popullitté
shtyhet pér seancén e ardhshme me arsyetim se duhen konsultime shtesé lidhur me kété
propozim.

Kuvendi e miratoi propozimin e deputetes Kujungjig.

Depuetét: Teuté Sahatciu, Gjylanze Syla, Mahir Yagcila dhe Alush Gashi kérkuan gé seanca
¢ sotme t’i shtyjé punmiet pér njé dité tjetér me arsyetim gé té jené té pranishém edhe
deputetét e Grupit Parlamentar té PDK-sé.

Kryetari e deklaroi seancén e sotme té mbyllur né orén 15:15 minuta.

E hénég, 20 néntor 2006
Vazhdim i seancés

10. Shqyrtimi i raportit t¢ Komisionit pér Shéndetési lidhur me monitorimin e
zbatimit té Ligjit pér shéndetési

Kryetari e hapi debatin pér raportin e Komisionit pér Shéndetési lidhur me zbatimin e Ligjit
pér shéndetési.

Deputeti Fehmi Vula (LDK) tha se gjendja shumé e véshtiré né shéndetési nuk éshté vetém
pasojé e mjeteve té pakta financiare, por edhe e njé menaxhimi jo té miré , duke filluar nga
Ministria e deri te njésia mé periferike e shérbimeve shéndetésore.

Komisioni ka marré vérejtje té shumta né terren pér ményrén e blerjes sé barérave, té
materialin sanitar dhe té aparaturave té ndryshme, tenderé té ndryshém, ruajtjen e barérave
dhe pér distribuimin e tyre. Cmimi i blerjes sé barérave me shumicé shpesh ka gené mé i
shtrenjté se ¢cmimi me pakicé.

Ministria e Shéndetésisé dhe ajo e Arsimit duhet té bashképunojné mé seriozisht pér numrin
e madh té diplomave té falsifikuara dhe té licencave té dyshimta.

Ministria duhet t’i decentralizojé disa shérbime té veta. Njéra ndér to é&shté emérimi e jo
zgjedhja e drejtoréve té institucioneve shéndetésore pa e konsultuar bazén. Mjetet financiare
duhet té sigurohen né sasi dukshém mé té madhe, sidomos pér baréra dhe mjete pune. Njé
menaxhim dhe njé organizim mé i miré, né té gjitha nivelet do té siguronte mjete té
konsiderueshme.

Dputetja Zahrije Jusufi (PDK) tha se gjaté monitorimit né institucionet shéndetésore kemi
konstatuar se shkalla e implementimit té ligjit éshté e ulét dhe se géllimi i ligjit nuk éshté
plotésuar. Ligji parashikon njé numér té madh té dispozitave, gé duhet té zbatohen pérmes
akteve nénligjore, por gjer mé tani pak jané nxjerré. Analiza tregon se zbatimi i ligjit nuk
ishte  né vémendjen e duhur t€ Ministrisé sé Shéndetésisé. Pérve¢ Ministrisé sé
Shéndetésisé edhe Qeveria ka pérgjegjési pér implementim té Ligjit.

Numri i urdhéresave administrative, té hartuara gjaté vitit, &shté i vogél dhe i pamjaftueshém
pér zbatimin e kétij ligji. Ministria e Shéndetésis€ duhet t’i japé prioritet hartimit té akteve
nénligjore dhe té harton strategji pér tejkalimin e gjendjes.

Né institucionet e shéndetésisé éshté konstatuar gjendje shumé e réndé. Né té gjitha
institucionet mungojné barérat e listés esenciale.



Deputetja Zylfije Hundozi (AAK) tha se éshté vlerésim i pérgjithshém se Ligji pér
shéndetési po zbatohet pjesérisht, me njé pjesé té vogél e tij. Ministria i ka nxjerré vetém
30% té akteve nénligjore pér zbatimin e ligjit.

Ministria e Shéndetésisé nuk i ka pérmbushur disa obligime té réndésishme, gé jané té
domosdoshme pér funksionimin themelor té shéndetésisé e gé dalin nga ky ligj.

Mos rregullimi adekuat i punés né sektorin farmaceutik ,sidomos furnizimi i mangét i
institucioneve publike shéndetésore me barna nga lista esenciale.

Sistemi informativ nuk éshté funksional nga ky sistem éshté béré grumbullimi i té dhénave,
por jo edhe pérpunimi e interpretimi apo analiza e tyre.

Gjer mé sot nuk éshté krijuar njé sistem financiar gjithépérfshirés i sistemit shéndetésor dhe
kjo bashké me kegmenaxhimin e mjeteve financiare ka ndikuar negativisht né sektorin e
financimit t& kujdesit shéndetésor.

Komisioni ka paraqgitur 46 rekomandime, gé Ministria e Shéndetésisé duhet t’i zbatojé dhe
pas njé afati té caktuar ajo duhet t’i raportojé Kuvendit té Kosovés pér zbatueshmériné e kétij

ligji.

Deputetja Teuté Sahatciu (ORA) tha se Komisioni ka analizuar zbatimin e ligjit né disa
faza dhe ka konstatuar se ai né njé pjesé t¢ madhe nuk po zbatohet edhe pér shkak té vonesés
né pérpilimin e akteve nénligjore. Ministria e Shéndetésisé nuk ka arritur gé té pérmbushé né
ményré té duhur funksionin e saj né pérpilimin e politikave zhvillimore si dhe hartimin,
aprovimin dhe zbatimin e infrastrukturés pérkatése ligjore né pérputhje me Ligjin e
shéndetésiseé.

Mosrespektimi i afateve té pércaktuara kohore pér fillimin e punés té disa organeve dhe
institucioneve té pércaktuara me ligj é&shté brengosés dhe ka pasur pasoja té
konsiderueshme né sektorin e shéndetésisé. Kjo vlen vecanérisht pér fillimin e funksionimit
té Fondit pér Sigurime Shéndetésore.

Gjithashtu nuk jané respektuar afatet kohore pér fillimin e funksionimit té¢ Keéshilli té
Pérgjithshém Profesional, por edhe pér riorganizimin e QKU-sé, si dhe pér koordinimin e
punéve me Ministriné e Arsimit, Shkencés dhe té Teknologjisé sa i pérket zhvillimit té
aktiviteteve mésimore dhe shkencore né institucionet shéndetésore té nivelit té treté.

Deputeti Ferid Agani ( PD) tha se éshté njé periudhé e gjaté gé jemi duke u ballafaquar me
gjendje shumé té véshtiré né sektorin e shéndetésisé. Ideté pér tejkalimin e késaj gjendjeje
jané dhéné né rekomandimet e komisionit pér shéndetési. Kéto rekomandime, jané shumé
sistematike gjithépérfshirése, por shtroj pyetjen ku jané garancité se kéto rekomandime do
té zbatohen sé paku njé pjesé e vogél e tyre. Ne e dimé se problemi ky¢ sot i sektorit
shéndetésor, pérpos menaxhimit té dobét té mjeteve ekzistuese financiare, éshté edhe
financimi tejet i dobét i sistemit shéndetésor. Pér kété edhe Ligji pér shéndetési ka dhéné
udhézimi dhe rrugédalje - Themelimin e Fondit pér sigurime shéndetésore, gé do ta zbuste
situatén, por nuk do ta zgjidhte problemin.

Ne, né fakt e kemi legalizuar shkeljen e dispozitave ligjore. U deshté té béhej greva, u desht
té mos punonin punétorét shéndetésoré mé shumé se tri javé té dilnin me zgjidhje pér
problemet me té cilat po ballafagohet shéndetésia. Kujdestaria ka gené e paraparé si puné e
obligueshme ligjore. Shembulli tjetér e kemi situatén me emérimin e Bordit Ekzekutiv né Q
KU, duke mos hyré fare né nevojén pér ndryshimet kadrovike né até institucion, por béhet
fjalé pér njé shkelje ligjore.

Sektori i shéndetésisé ka punuar mjaft né vitet e pasluftés dhe punétorét shéndetésoré kané
dhéné njé kontribut té jashtézakonshém né kété drejtim, mirépo éshté evidente se serioziteti
I institucioneve geveritare nuk ka gené né nivel dhe vazhdon té mos jeté edhe tani.



Opinione, vérejtje dhe sugjerime lidhur me zbatimin e Ligjit pér shéndetési dhané edhe kéta
deputeté: Naim Jeriliu, Xhezair Murati, Sabri Hamiti, Numan Balig,Ramadan
Kelmendi, Nafije Berisha, Nurishahe Hulaj, llaz Pireva, Alush Gashi dhe Behxhet
Brajshori, gé i jané bashkangjitur transkriptit.

Né fund té debatit, ministri Sadik Idriz iu pérgjigj vérjetjeve dhe sugjerimeve té deputetéve
lidhur me problemet aktuasle né fushén e shéndetésisé, si dhe pér pér ményrén e zgjidhjes sé
tyre.

Deputeti Jakup Krasniqi tha se Grupi Parlamentar i PDK-sé me rastin e votimit té raportit té
Komsionit pér zbatimin e Ligjit pér shéndetési do té abstenojé, si dhe e arsyetoi géndrimin e

grupit.
Kryetari e hodhi né votim raportin dhe rekomandimet e Komisionit pér Shéndetési pér
zabtimin e Ligjit pér shéndetési. Rezulatati i votimit ishte si vijon:

Kundér-----0;

Abstenime 21.
Kryetari konstatoi: Kuvendi i Kosovés, me shumicé votash miratoi raportin dhe
rekomandimet e Komisionit pér Shéndetési lidhur me zbatimin e Ligjit pér shéndetési.

11. Shqyrtimi i propozimvendimit pér lejimin e udhétimeve zyrtare jashté vendit

Me kérkesé té deputetit Behxhet Brajshori, pér konsultime ndérmjet IPVQ-ve lidhur me
kété céshtje, Kuvend e shtyu shqyrtimin e késaj pike pér njé seance tjetér.

Kryesuesi seancén e deklaroi t&¢ mbyllur né orén 12:00.

Kryetari i Kuvendit t& Kosovés
Kolé BERISHA

E hartoi

Sektori pér Céshtje Plenare dhe Procedurale

